
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՕԳՈՍՏՈՍԻ 19-Ի «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՈՐԾԱԴԻՐ ԻՇԽԱՆՈՒԹՅԱՆ ՈՐՈՇ ՄԱՐՄԻՆՆԵՐԻ և ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԵՆՏՐՈՆԱԿԱՆ ԲԱՆԿԻ ՄԻՋև ՏԵՂԵԿԱՏՎՈՒԹՅՈՒՆ ՓՈԽԱՆԱԿԵԼՈՒ ՄԱՍԻՆ» N1354-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1․ Ֆինանսների նախարարություն

	25 օգոստոս 2025

	
	01/11-4/18718-2025

	
1. Ֆինանսների նախարարությունն ուսումնասիրել է «Հայաստանի Հանրապետության կառավարության 2004 թվականի օգոստոսի 19-ի N 1354-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի:
	
Ընդունվել է ի գիտություն։ 

	2․ Պետական եկամուտների կոմիտե
	26 օգոստոս 2025

	
	01/3-4/52319-2025

	1.	Նախագծի վերաբերյալ առաջարկություններ չկան։
	Ընդունվել է ի գիտություն։

	2․ Արդարադատության նախարարություն
	15 սեպտեմբերի 2025

	
	/27.1/41037-2025

	1.	«Հայաստանի Հանրապետության կառավարության 2004 թվականի օգոստոսի 19-Ի N 1354-Ն որոշման (այսուհետ՝ Որոշում) նախաբանում որպես լիազորող նորմ նշված է Հայաստանի Հանրապետության Սահմանադրության 146-րդ հոդվածի 4-րդ մասը, որի համաձայն՝ Կառավարության լիազորությունները սահմանվում են Սահմանադրությամբ և օրենքներով: Կառավարության իրավասությանն են ենթակա գործադիր իշխանությանը վերաբերող բոլոր այն հարցերը, որոնք վերապահված չեն պետական կառավարման կամ տեղական ինքնակառավարման այլ մարմինների:
Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջին, համաձայն որի՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Տվյալ դեպքում Որոշման նախաբանում նշված դրույթը ուղղակի լիազորություն չի վերապահում Հայաստանի Հանրապետության կառավարությանը հաստատելու (այդ թվում Որոշման մեջ փոփոխություններ կատարելու համար) համապատասխան իրավական ակտը:
Ելնելով վերոգրյալից հայտնում ենք, որ անհրաժեշտ է Որոշման, ինչպես նաև Նախագծի նախաբանում հղում կատարել այն իրավական ակտին, որը թույլ կտա Հայաստանի Հանրապետության կառավարությանը հաստատելու Նախագծով առաջարկվող կարգավորումները: 
	Ընդունվել է ի գիտություն

	2․  Միևնույն ժամանակ հայտնում ենք, որ Նախագծի 1-ին կետում «տողի» բառն անհրաժեշտ է փոխարինել «կետի» բառով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները:
	

	Ընդունվել է

	[bookmark: _Hlk208994755]3․ Նշվածից զատ, Նախագծի նույն կետում առաջարկում ենք նախատեսել կարգավորում հատուկ այն դեպքերի համար, երբ ֆիզիկական անձը չունի հանրային ծառայության համարանիշ (տեղեկանք հանրային ծառայությունների համարանիշ հատկացնելու վերաբերյալ):
	Ընդունվել է



